
Mae arddangosfa Artes Mundi 10 (AM10) yn cyflwyno cyfl-

wyniadau unigol o waith newydd a gwaith sydd wedi’i greu eisoes gan

saith o artistiaid cyfoes rhyngwladol pwysicaf y byd. Dewiswyd yr artistiaid hyn
gan banel allan o gannoedd o enwebiadau o bob cwr o'r byd a bydd un a gyhoed-
dir yn ystod cyfnod yr arddangosfa yn derbyn gwobr o £40,000.

Mae gwaith pob un o'r artistiaid yn ymwneud & themau eang y Cyflwr Dynol a
phrofiad byw mewn amrywiaeth o ffyrdd, o'r barddonol i’r rhethregol; o'r swreal i'r
dychanol.

Dyma’r saith artist sydd ar y rhestr fer ar gyfer y wobr ac sy’n arddangos yn Artes
Mundi1O:

Rushdi Anwar ~ yn arddangos yn Amgueddfa Genedlaethol Caerdydd
Carolina Caycedo ~ yn arddangos yn Oriel Davies + Chapter

Alia Farid ~ yn arddangos yn Amgueddfa Genedlaethol Caerdydd
Naomi Rincén Gallardo ~ yn arddangos yn Chapter

Taloi Havini ~ yn arddangos ym Mostyn + Chapter

Nguyén Trinh Thi ~ yn arddangos yn Oriel Gelf Glynn Vivian + Chapter
Mounira Al Solh ~ yn arddangos yn Amgueddfa Genedlaethol Caerdydd



Sut mae AM10 yn cysylltu a Chwricwlwm Cymru

Ledled Cymru, mae cyflwyniadau unigol gan bob artist yn archwilio syniadau am
gysylltiadau a'r tir, tiroedd a hanesion sy’n destun ymgiprys, cwestiynu’r syniad
0 genedl a'i effaith amgylcheddol, a sut mae’r syniadau hyn yn herio syniadau
rhagdybiedig am hunaniaeth a pherthyn.

Mae AM10 yn rhoi cyfle unigryw i fyfyrwyr archwilio Celf Gyfoes. Mae'r

pecyn adnoddau hwn wedi’'i ddyfeisio ar gyfer ysgolion i gefnogi dysgu o amgylch
gwaith yr artistiaid a themau'r arddangosfa. Mae’n gwneud cysylltiadau ar draws
Meysydd Dysgu a Phrofiad ac mae wedi’i gynllunio mewn ymateb i bedwar dibeny
cwricwlwm newydd.

Mae'r pecyn yn defnyddio ystod o dystiolaeth, gan gynnwys arbenigedd ac
ymchwiliadau’r artistiaid sydd ar restr fer AM10, ac mae wedi’i gyd-adeiladu gydag
arbenigwyr a chymunedau lleol. Fe'i cynlluniwyd ar gyfer Cyfnodau Allweddol 3, 4
a 5 ond gellir ei addasu i’'w ddefnyddio gyda Chyfnodau Allweddol eraill.

Trwy’r pecyn adnoddau hwn caiff myfyrwyr gefnogaeth i archwilio

e Hawliau Dynol a Chyfrifoldebau
o Cyfiawnder Amgyicheddol a Hinsawdd

Gan gysylltu &r unedau creadigol a thrawsgwricwlaidd, bydd myfyrwyr yn:

@ Meddwl yn greadigol a beirniadol i ganfod, gwerthuso a defnyddio tystiolaeth
wrth ffurfio eu barn;

@ Ymgysylltu @ materion cyfoes, a thrwy greu cyfleon ar gyfer sgyrsiau wedi’u
hwyluso, cysylltu a’'u gwybodaeth a’'u gwerthoedd cyfredol;

@ Dyfnhau eu dealltwriaeth o ddemocratiaeth a chyfrifoldebau a hawliau dynol,
a dysgu mwy am anghenion a hawliau pobl eraill, fel aelodau sy’n parchu
cymdeithas amrywiol;

@ Archwilio eu diwylliannau eu hunain, eu cymuned, eu cymdeithas a'r byd, heddiw
ac yny gorffennol;

@ Parchu anghenion a hawliau pobl eraill, fel aelodau o gymdeithas amrywiol;

@ Archwilio a dysgu am gyfiawnder amgylcheddol a'u hymrwymiad eu hunain i
gynaliadwyedd y blaned

Canllaw

i Ysgolion sy’n Ymweld
ag ORIEL GLYNN VIVIAN
ABERTAWE

Byddwch yn gweld gwaith gan yr
artist canlynol:

NGUYEN

- TRINH THI

artesmundi.org/nguyen-trinh-thi

Artist a gwneuthurwr ffilmiau yw Nguyén Trinh Thi (ynganer
Wen Trin Ti) sy’n byw ac yn gweithio yn Hanoi, Fietham.

Gan groesi ffiniau rhwng celf ffilm a fideo, gosodwaith a
pherfformiad, mae ei gwaith ar hyn o bryd yn archwilio grym
sain a gwrando, a’r cysylltiadau lluosog rhwng llun, sain a
gofod. Mae ganddi ddiddordebau parhaus mewn hanes, cof,
cynrychiolaeth, ecoleg, a’r anhysbys.

Ar gyfer Artes Mundi 10 mae Nguyén wedi creu gosodiad celf
yn Oriel Glynn Vivian, o’r enw And They Die a Natural Death.


http://artesmundi.org/nguyen-trinh-thi

Rhybudd Cynnwys:

o Mae’r gwaith a ddangosir yn ymwneud a digwyddiad trawmatig
yn hanes Fietham ac yn cyfeirio at gyd-destun ehangach rhyfel a
gormes;

. e Mae’r gofod arddangos yn dywyll iawn gyda goleuadau’n creu
cysgodion ar y waliau; bydd staff ar gael i helpu tywys pobl i mewn i’r
gofod gan ddefnyddio tortsh;

o Mae yno sain aflafar, cras ac afreolaidd hefyd a all fod yn
anghyfforddus i bobl fyddar neu niwroamrywiol;

o Ni chaniateir mwy nag wyth o bobl yng ngofod yr oriel ar un adeg
felly bydd angen i fyfyrwyr fynd mewn grwpiau dan oruchwyliaeth.

Beth yw’r berthynas rhwng gwaith yr artist hwn a phynciau Cyfiawnder
Amgylcheddol a/neu Hawliau a Chyfrifoldebau Dynol?

® Mae gwaith Nguyén yn ymwneud a ffyrdd rydyn ni’n cofio digwyddiadau
mewn hanes, gan gyfeirio’n benodol at bobl frodorol

@ Mae'’r gwaith yn gwneud i ni feddwl am sensoriaeth a sut mae diwylliannau
pobl wedi cael eu sathru

@ Mae’n gwneud cysylltiad rhwng tir a phobl, a'r ffordd y mae tir yn dyst i
hanes

@ Mae'’r gwaith hefyd yn ymwneud a datgoedwigo a defnyddio tir

Ysbrydolwyd y gwaith gan y nofel hunangofiannol A Tale for 2000 (Chuyén ké

ndm 2000) gan Bui Ngoc Tan, llyfr sydd wedi’i sensro yn Fietham. Ynddo mae'r
awdur yn hel atgofion am ei brofiadau mewn gwersyll ail-addysgu, lle cafodd ei
garcharu rhwng 1968 a 1973. Gan gyfeirio at olygfa o'r llyfr, mae gwaith celf Nguyén
yn archwilio themau hanesion cudd, cof ac ecoleg. Dywed fod teitl ei gwaith,

And They Die a Natural Death, yn cyfeirio at ddiweddglo ‘hapus am byth’ straeon
tylwyth teg, a’i fod yn cynnig disgrifiad amgen o’r diweddglo cadarnhaol i fywyd
rhywun.

Mae planhigion tsili wedi’'u gosod o gwmpas tu allan y gofod canolog, wedi’'u
cuddio’n rhannol gan y wal isel. Mae golau gwan arnyn nhw sy’n dwysau ar brydiau
i greu cysgodion chwyddedig o’r planhigion, sy’n ymestyn i'r waliau a'r nenfydau.
Mae cysgodion y planhigion yn cyfuno i ffurfio haenau o wahanol arlliwiau tywyll,
gan roi'r argraff o goedwig lawn cysgodion.



Mae wyth ffliwt bambw yn crogi o’'r nenfwd o amgylch yr ystafell. Ffliwtiau sao 6i
ydyn nhw, sef offeryn cerddorol brodorol a ddefnyddir gan grwpiau yn ardaloedd
mynyddig y Gogledd. Mae eu synau iasol yn gofyn i ni ystyried y modd y mae pobl
a diwylliant brodorol wedi’u gyrru i’r cyrion wrth i’'w tir, eu coedwigoedd a'u ffordd o
fyw gael eu colliyny rhan hon o’r byd.

Mae cywasgydd yn gwthio aer drwy'r ffliwtiau i greu swn hiraethus sy’n mynd a
dod. Rheolir y goleuadau a'r sain gan synwyryddion a osodwyd gan yr artist mewn
coedwig yn ardal Vinh Quang-Tam Da, Fietham. Mae data amser-real o'r gwynt yn
yr ardal hon, filoedd o filltiroedd i ffwrdd, yn sbarduno cyfuniadau o gysgod a sain
sy’n newid yn gyson. Mae'r gwynt yn symud ac mae’r swn a’r cysgodion yn newid o
hyd. Mae pob ennyd yn unigryw gan gyfleu patrymau’r tywydd mewn amser real.

Mae Nguyén yn cyfuno hanesion gwleidyddol ac amgylcheddol yny darn hwn i
archwilio effeithiau sensoriaeth y wladwriaeth. Defnyddir atgofion am greulondeb
a thrawma’r gorffennol i dynnu sylw at absenoldeb dynoliaeth mewn gwersylloedd
carcharorion. Mae hi’'n disgrifio ei hun fel un sydd a sqiliau greddfol ar gyfer
ymchwilio ac ymholi.

Daw’r goedwig yn Fietham yn dyst i hanes y gwersylloedd llafur gorfodol ond erbyn
hyn mae’'n wynebu datgoedwigo a phreifateiddio wrth i’r tir gael ei drawsnewid yn
gyrsiau golff a chaeau rasio ceffylau neu westyau.

Mwy am y llyfr a ysbrydolodd y gwaith celf:

“Mae’r gwaith wedi’i ysbrydoli gan olygfa yn y nofel hunangofiannol
Tale Told in the Year 2000 gan yr awdur Fiethamaidd Bui Ngoc Tan
sy’n disgrifio carcharorion yn cael eu saethu’n ddireolaeth mewn
coedwig tsili gwylit...

“¥Yn y nofel, a gyhoeddwyd yn 2000, ond a dynnwyd allan o
gylchrediad yn syth a'’i dinistrio, ac sydd wedi’i gwahardd yn
Fietnam hyd heddiw, disgrifiodd Bui Ngoc Tan ei fywyd mewn
gwersyll carcharu yng ngogledd Fietnam yny 1960au a’r 70au.
Defnyddiwyd y gwersylloedd hyn gan yr awdurdodau i dawelu
deallusion ac anghydffurfwyr, ymysg eraill. Mae’r nofel hefyd yn
rhoi disgrifiad manwl o goed, planhigion, adar ac ecosystemau’r
coedwigoedd lle bu yntau a charcharorion eraill yn llafurio dan
orfodaeth.” [ffynhonnell: Cyfweliad mewn cylchgrawn celf gyda
Nguyén Trinh Thi]



Pynciau ac
Awgrymiadau Trafod

SAIN

Oedwch i wrando ar y synau yng ngofod yr oriel. Caewch eich llygaid. Sut
mae cau llygaid yn newid y ffordd rydych chi’n gweld y gwaith celf? Pa
mor aml fyddwch chi’n gwrando &'ch llygaid ar gau? Pa un sydd bwysicaf
yn eich bywyd bob dydd, ddywedech chi, clywed neu weld? Allwch chi
feddwl am enghraifft yn eich bywyd bob dydd lle rydych chi’n dibynnu ar
sain?

HANESION

Pam mae hanesion yn bwysig? Pam rydyn ni'n cofio digwyddiadau
hanesyddol ac yn rhannu gwybodaeth o genhedlaeth i genhedlaeth?
Mae Nguyén Trinh Thi yn disgrifio tirweddau fel ‘tystion tawel i hanes’.
Dychmygwch mai coeden ydych chi. Beth rydych chi'n ei weld sy’n
digwydd yn y byd heddiw y byddech chi’n ei gofio mewn 100 mlynedd?

Mae gwaith Nguyén Trinh Thi’n archwilio hanesion a straeon cudd
Fietham. Beth yw straeon Cymru sy’n dweud wrthym am anghyfiawnder i
bobl a'r tir?

SENSORIAETH
Beth mae’r gair ‘sensoriaeth’ yn ei olygu i chi?
CARTREF

I’'r carcharorion yn y gwersyll llafur gorfodol roedd y tsilis yn symbol o
gartref a rhyddid. Pa bethau sy’n eich atgoffa chi o gartref?

Adnoddau pellach

Art Review cyfweliad gyda NguyénTrinh Thi:
artreview.com/artes-mundi-10-questionnaire-nguyen-trinh-thi

Adolygiad o’r arddangosfa (Guardian):

theguardian.com/artanddesign/2023/nov/08/artes-mundi-10-review-national-
museum-cardiff-wales#:~:text=Artes%20Mundi%20plunges%20you%20
into,as%20diverse%20as%20the%20settings.

Ysgolion Noddfa: rhwydwaith genedlaethol o dros 400 o ysgolion cynradd ac
uwchradd, meithrinfeydd a chweched dosbarth sydd oll yn ymrwymo i greu
diwylliant croesawgar a chynhwysol i ffoaduriaid a phobl sy’n ceisio lloches.

schools.cityofsanctuary.org


https://artreview.com/artes-mundi-10-questionnaire-nguyen-trinh-thi/
https://www.theguardian.com/artanddesign/2023/nov/08/artes-mundi-10-review-national-museum-cardiff-wales#:~:text=Artes%20Mundi%20plunges%20you%20into,as%20diverse%20as%20the%20settings.
https://www.theguardian.com/artanddesign/2023/nov/08/artes-mundi-10-review-national-museum-cardiff-wales#:~:text=Artes%20Mundi%20plunges%20you%20into,as%20diverse%20as%20the%20settings.
https://www.theguardian.com/artanddesign/2023/nov/08/artes-mundi-10-review-national-museum-cardiff-wales#:~:text=Artes%20Mundi%20plunges%20you%20into,as%20diverse%20as%20the%20settings.
http://schools.cityofsanctuary.org

Gweithgaredd

G we it h dy creadigol syml

I’'w gyflwyno yn yr

ystafell ddosbarth,
yn dilyn eich
ymweliad a’r oriel

Storiau Sain

Amcanion: Bydd myfyrwyr yn trafod, cynhyrchu
syniadau a chydweithio i greu darn sain grwp.

Y Cyd-destun: Mae Nguyén yn defnyddio’i
chelfyddyd i arsylwi ar y byd trwy roi mwy o sylw i sain a

thirweddau. Mae ganddi ddiddordeb yn yr anhysbys a grymoedd anweledig.
Mae tirwedd a thywydd Fietham yn gydweithwyr yn y gwaith ac mae’r gwynt yn
newid y ffordd y caiff yr hanes ei adrodd.

Deunyddiau: dyfais recordio (ddim yn hanfodol)

Cam1: 5 munud
Gan weithio mewn parau, grwpiau bach neu ar eich pen eich hun, meddyliwch
beth mae cartref yn ei olygu i chi.
Oes yna swn sy’n eich atgoffa o'ch cartref? Defnyddiwch unrhyw beth sydd
gennych wrth law i ail-greu’r sain hon. Gallech greu sain hefyd drwy hymian,
tapio, chwibanu neu glapio. Gallech rannu swn anifail anwes yn symud dros
lawr pren, neu swn paratoi swper.
Ailadroddwch eich sain yn uchel. Sylwch beth sy’n digwydd pan fyddwch chi’'n
ei godi'n uwch neu’n newid y traw neu'’r oslef.

Cam 2: 10 munud
Mewn grwpiau o 6-8, rhannwch eich sain a siaradwch am yr atgof neu’r
teimlad o gartref y mae’n ei greu i chi. Wedyn caewch eich llygaid a rhannwch
y synau gyda’ch gilydd. Gwrandewch yn astud ar eich gilydd i greu eich
cyfansoddiad unigryw. Fel y mae'r ffliwtiau i fod i gael eu chwarae gyda’i
gilydd, rydych chi’n rhan o'r corws ar gyfer darn sain eich grwp chi.

Defnyddiwch nodau sain ar eich ffén neu apiau recordio eraill ar dabled i
recordio sain 'y grwp.

Cam 3: 5 munud
Dewch ynghyd fel dosbarth a gwrandewch gyda’ch gilydd ar y recordiadau.
Sylwch sut mae nodau unigol yn gweithio gyda'r lleill i greu’r darn sain. Oes
yna rythmau, tonau neu alawon yn y cyfansoddiad? Gallech rannu eich
cyfansoddiadau ar-lein a gydag Artes Mundi info@artesmundi.org - fe fydden
ni wrth ein bodd yn clywed beth rydych chi wedi’i greu.


http://info@artesmundi.org

Gweithgaredd pellach
Créwch waith celf gweledol i gyd-fynd &’ch darn sain.

Cymerwch ddarn o bapur du. Meddyliwch am rywbeth sy’n symbol o gartref i chi.
Tynnwch siap y peth ary papur i greu silwét a’i dorri allan. Yn eich grwp trefnwch y
toriadau gyda’i gilydd i wneud gwaith celf ar y cyd sy’n symbol o gartref.

Trafodwch ystyr eich toriadau gyda'ch grwp.

Geirfa termau defnyddiol:

Pobloedd brodorol: trigolion cynharaf ardal (hyd y gwyddys) a’u
disgynyddion, yn enwedig pobloedd gafodd eu coloneiddio gan
grwp o ymsefydlwyr sydd bellach yn tra-arglwyddiaethu. Ond does
gany term ddim un diffiniad awdurdodol, a gellir ei ddefnyddio

i ddisgrifio amrywiaeth o bobloedd a diwylliannau. [ffynhonnell:
Wikipedia]

Gwersyll Llafur Gorfodol/ Gwersyll Cadw: Cyfleusterau cadw
lle mae'’r rhai sydd dan atal yn cael eu gorfodi i ymgymryd & llafur
ceryddol fel ffurf o gosb. Mae gan wersyll llafur lawer o rinweddau
cyffredin a chaethwasiaeth a gyda charchardai. [ffynhonnell:
Wikipedia]

Sensoriaeth: Ataliad lleferydd, cyfathrebu cyhoeddus, neu
wybodaeth arall. Gall hyn gael ei wneud ar sail yr ystyrir bod y fath
ddeunydd yn wrthwynebus, niweidiol, sensitif, neu ‘anghyfleus’. Gall
sensoriaeth gael ei arwain gan lywodraethau, sefydliadau preifat a
chyrff eraill sy’n rheoli. [ffynhonnell: Wikipedia]

Ecoleg: Yr astudiaeth o'r berthynas rhwng organebau byw, gan
gynnwys bodau dynol a'u hamgylchedd ffisegol. [ffynhonnell:
Wikipedia]

Delweddau:
1& 2: Nguyén Trinh Thi, And They Die a Natural Death, 2022, Oriel Gelf Glynn Vivian, Artes Mundi
10, 2023-24. Ffotograffiaeth - Stuart Whipps

Cydnabyddiaeth cynnwys:
AM10 Cynhyrchwyr Ymgysylitu, Amy Treharne

Yr Artistiaid Eraill yn AM10

RUSHDI ANWAR Artist gweledol, ymchwilydd, actifydd tawel, ymgysylltwr
cymunedol, a cheisiwr cyfiawnder cymdeithasol yw Rushdi Anwar. Yn wreiddiol o
Halabja, Cwrdistan, mae’n pwyso ar ei brofiadau a’i atgofion personol wrth fyfyrio
ar gwestiynau cyfoes dadleoli, hunaniaeth, gwrthdaro a thrawma a ddioddefir dan
gyfundrefnau trefedigaethol ac ideolegol. Ar sail ei gefndir fel Cwrd sydd wedi
byw trwy drais diweddar y rhanbarth hwn, mae ei waith yn cyfeirio at helyntion
geowleidyddol cyfredol a hanesyddol.

Amgueddfa Genedlaethol, Caerdydd

artesmundi.org/rushdi-anwar-2

ALIA FARID Ganwyd Alia Farid yn Kuwait ac mae’n byw ac yn gweithio rhwng
Dinas Kuwait a Puerto Rico. Mae ei gwaith yn amrywio o ysgrifennu a thynnu
lluniau i ffilm, cerflunio, sain a gosodwaith, gan ystyried hanesion trefedigaethol,
defodau diwylliannol, adeileddau pwer a ffiniau, corfforol a diwylliannol, ac yn

aml mae’n archwilio hanesion llai adnabyddus sydd wedi’u dileu yn fwriadol.

Mae gweithiau Farid yn aml yn cyfuno symbolau o’r gorffennol a'r presennol ac
mae ei gwaith cerfluniol yn rhoi sylw penodol i ecsbloetio adnoddau naturiol

ac effaith diwydiannau echdynnol ar dir, ecoleg a gwead cymdeithasol de Irac

a Kuwait. Mae’'n ymateb i'r ymdrechion aflwyddiannus i efelychu systemau
gorllewinol trwy brosiectau moderneiddio, a chwestiynau cynrychiolaeth. Yn ei
gweithiau fideo mae Farid yn canolbwyntio ar ddynoliaeth pob unigolyn, gan greu
cysylltiadau agos rhwng y pwnc a’r gwyliwr sy’n croesi ffiniau cenedlaethol ac
ideolegol. Mae ei ffilmiau’n archwilio sut mae pobl, defodau a thraddodiadau yn
cysylltu &8 chymdeithas, gwerthoedd, goresgyn adfyd a sut y gellir mynegi a phrofi
gwrthsafiad mewn gwahanol ffyrdd.

Amgueddfa Genedlaethol, Caerdydd

artesmundi.org/alia-farid

MOUNIRA AL SOLH Arlunydd o Libanus Syria yw Mounira Al Solh, sy’n

byw ac yn gweithio yn yr Iseldiroedd, gan greu paentiadau, gweithiau ar bapuir,
gosodiadau fideo, brodwaith a gweithiau perfformiadol sy’n archwilio ymfudo,

cof, trawma a cholled. Mae Al Solh yn dogfennu profiadau’r rhai sydd wedi cael

eu gorfodi i adael eu cartrefi oherwydd newidiadau gwleidyddol, rhyfel a gormes,
gan ganolbwyntio’n benodol ar frwydrau menywod yn y byd Arabaidd. Gan ddilyn
trywydd ei threftadaeth ei hun yn aml, mae ei gwaith yn ystyried pwysigrwydd
hanesion llafar a chwedleua fel cofnod o brofiad byw, gan gynnwys tafodieithoedd
ac ieithoedd sy’n croesi ffiniau rhwng cymunedau ffoaduriaid.

Amgueddfa Genedlaethol, Caerdydd

artesmundi.org/mounira-al-solh



https://artesmundi.org/rushdi-anwar-2/
http://artesmundi.org/rushdi-anwar-2
https://artesmundi.org/alia-farid/
http://artesmundi.org/alia-farid
https://artesmundi.org/mounira-al-solh/
http://artesmundi.org/mounira-al-solh

NAOMI RINCON GALLARDO Artist gweledol ac ymchwilydd sy’n byw ac
yn gweithio ym Mecsico yw Naomi Rincon Gallardo. Mae ei gwaith yn archwilio
hunaniaeth, chwedloniaeth, hanes, ffuglen, dathliadau, crefftau, gemau theatr
a cherddoriaeth boblogaidd. Cynnwys ei harddangosfa yn Chapter yw ffilmiau,
darluniau ac animatroneg sy’n adrodd straeon newydd am fydoedd dychmygol
sy’n ymgorffori safbwyntiau ffeministaidd a chwiyr.

Chapter, Caerdydd

artesmundi.org/naomi-rincon-gallardo

CAROLINA CAYCEDO Artist amlddisgyblaethol o Golombia sy’n byw yn Los
Angeles yw Carolina Caycedo. Mae’n adnabyddus am ei pherfformiadau, fideos,
llyfrau celf, cerfluniau a gosodweithiau sy’n archwilio cwestiynau amgylcheddol

a chymdeithasol. Mae ei gweithiau celf mawr daearyddol yn agor drws i
drafodaethau am sut rydym yn trin ein gilydd a'’r byd o'n cwmpas. Mae gwaith
Carolina yn archwilio defnydd tir, protest, a mudo gorfodol yn sgil newid yn yr
hinsawdd. Mae hi'n ystyried cyflymder anghynaliadwy twf o dan gyfalafiaeth a suty
gallem fynd ati i wrthsefyll mewn undod.

Oriel Davies, Y Drenewydd a Chapter, Caerdydd

artesmundi.org/carolina-caycedo-2

TALOI HAVINI Daw Taloi Havini o lwyth Nakas pobl Hakdé Rhanbarth
Ymreolaethol Bougainville (un o Ynysoedd Solomon, rhan o Papua Gini Newydd).
Caiff ei gwaith ei lywio gan hanes ei theulu a’i chysylltiadau &'r tir a'r cymunedau

yn Bougainville ac mae’n defnyddio ystod o gyfryngau yn ei gwaith, gan gynnwys
ffotograffiaeth, sain a fideo, cerflunio, gosodwaith trochol a phrint. Mae
gwybodaeth - cynhyrchu, trosglwyddo, etifeddu, mapio a chynrychioli gwybodaeth
- yn themau canolog yn ei gwaith, sy’n eu harchwilio mewn perthynas a thir,
pensaerniaeth alle.

Oriel Mostyn, Llandudno a Chapter, Caerdydd

artesmundi.org/taloi-havini

